
BAB 5 

 

 

KESIMPULAN DAN CADANGAN 

 

 

5.1 PENGENALAN 

 

Bab ini akan membincangkan secara terperinci tahap pencapaian matlamat dan 

objektif kajian berdasarkan analisis kajian yang dilaksanakan. Langkah-langkah 

penambahbaikan susulan daripada penemuan kajian yang dilaksanakan akan 

dicadangkan. Selain itu, bab ini akan memperjelaskan kekangan yang dihadapi 

semasa melaksanakan kajian ini serta cadangan kajian lanjutan yang perlu 

dilaksanakan. 

 

5.2 PENCAPAIAN MATLAMAT DAN OBJEKTIF KAJIAN 

 

Seperti yang dibincangkan dalam Bab 1, matlamat kajian ini adalah untuk 

mendapatkan persepsi masyarakat terhadap keberkesanan kerja-kerja 

penyelenggaraan jalan yang dilaksanakan oleh pihak DBKL serta mencadangkan 

langkah-langkah penambahbaikan bagi meningkatkan keberkesanan perkhidmatan 

yang disediakan oleh Jabatan Kejuruteraan Awam dan Saliran, Dewan Bandaraya 

Kuala Lumpur selaras dengan kehendak orang awam. 

Objektif kajian ini adalah seperti berikut: 

(i) Menentukan hubung kait antara keadaan jalan raya terhadap 

keberkesanan kerja-kerja penyelenggaraan jalan yang 

dilaksanakan; 

(ii) Menentukan hubung kait antara tempoh masa terhadap 

keberkesanan kerja-kerja penyelenggaraan jalan yang 

dilaksanakan; dan 

(iii) Menentukan hubung kait antara keselamatan terhadap 

keberkesanan kerja-kerja penyelenggaran jalan yang 

dilaksanakan. 

Berdasarkan kepada keputusan analisis kajian yang diperolehi, matlamat 

kajian ini adalah tercapai. Ini ditunjukkan melalui keputusan ujian realibility  

yang sahih dan terbukti.  

 

5.3 CADANGAN PENAMBAHBAIKAN 

 

Susulan daripada kajian ini, terdapat beberapa cadangan penambahbaikan yang 

boleh digunakan oleh pihak DBKL untuk memantapkan lagi kerja-kerja 

penyelenggaraan jalan bagi meningkatkan tahap kepuasan masyarakat seperti 

berikut: 

 

5.3.1 Keadaan Jalan Raya 

i. Penggunaan campuran Premix yang lebih berkualiti dan tahan 

lama untuk meningkatkan jangka hayat jalan raya; 

 

ii. Melanjutkan tempoh jaminan ke atas syarikat utiliti yang 

melakukan kerja-kerja penorekan dan timpalan semula jalan 

(dipanjangkan kepada tempoh 1 tahun daripada tempoh 6 bulan 

yang diamalkan sekarang); 

 

iii. Penyelarasan fungsi atau tugas diantara pihak DBKL, Jabatan 

Kerja Raya serta Jabatan Pengairan dan Saliran bagi 

memantau serta mengawal kerja-kerja penyelenggaraan jalan; 

 

iv. Memastikan laluan alternatif diwujudkan sekiranya 

penyelenggaran yang dilaksanakan mengganggu aliran trafik; 

dan 

 

v. Merancang masa penyelenggaraan sesuai dengan keadaan 

trafik semasa di kawasan penyelenggaraan.  

 

 

5.3.2 Tempoh Penyelenggaraan 

 

i. Memastikan penyelenggaraan “pothole” yang dilaksanakan 

berkualiti dan kaedah pelaksanakan kemas untuk memastikan 

kerosakan berulang tidak berlaku; 

 

ii. Menetapkan standard khusus untuk dipatuhi oleh pihak syarikat 

utiliti patuhi bagi membaiki kawasan yang dikorek bagi kerja-

kerja yang dilaksanakan; 

 

iii. Mengenakan denda jika kerja-kerja penyelenggaraan tidak dapat 

diselesaikan dalam tempoh yang ditetapkan tanpa alasan yang 

munasabah; dan 

 

iv. Mengkaji semula kaedah dan pelaksanaan penyelenggaraan 

yang sediada supaya dapat menyingkatkan tempoh 

penyelenggaraan. 

5.3.3 Keselamatan 

 

i. Memastikan bahawa Pegawal Trafik sentiasa bertugas ketika 

kerja-kerja penyelenggaraan dijalankan; 

 

ii. Merancang penempatan/lokasi Papan Tanda yang diletakkan 

berdasarkan kepada kesesuaian keadaan trafik/lalulintas 

sesebuah jalan/kawasan; 

 

iii. Mengunakan papan tanda interaktif supaya maklumat awal 

mengenai peyeleggaraan jalan dapat disampaikan dengan 

efessien dan efektif; dan 

 

iv. Memberikan maklumat awal bagi memudahkan pengguna jalan 

raya merancang perjalanan sekirannya kerja-kerja 

penyelenggaraan dijalankan. 

 

5.4 LIMITASI KAJIAN 

 

Beberapa limitasi dihadapi dalam menjalankan kajian ini. Untuk kajian ini, kekangan 

yang dihadapi ialah kekurangan bahan rujukan seperti kertas kajian yang lepas dan 

sorotan kajian. Kekurangan bahan rujukan dalam aspek kerja-kerja 

penyelenggaraan jalan di Malaysia turut dihadapi. Selain daripada itu, terdapat 

beberapa kekangan yang lain seperti berikut:   

 

5.4.1 Masa/Tempoh 

Masa sebanyak 5 hari sahaja untuk tugas pengumpulan data primer 

dan sekunder. Masa yang singkat untuk perancangan, pelaksanaan 

serta analisa hasil kajian menyebabkan kajian ini tidak dapat 

dilaksanakan secara lebih mendalam.  

5.4.2 Implikasi Kos 

Kajian ini ditanggung sepenuhnya oleh ahli kumpulan seperti kos 

pengangkutan serta kos percetakan. Selain itu ahli kumpulan juga 

berhadapan dengan kekangan kemudahan rangkaian internet untuk 

mendapatkan data daripada jurnal atas talian (online). 

 

5.4.3 Penetapan Sampel 

 

Kawasan Penyelenggaraan  DBKL, Kuala Lumpur dibahagikan kepada 

3 Zon, iaitu: 

(i) Zon Tengah (Setiawangsa, Bukit Bintang, Wangsa Maju); 

(ii) Zon Timur (Cheras, Bandar Tun Razak, Seputeh dan 

Titiwangsa); dan 

(iii) Zon Selatan (Segambut, Kepong, Batu dan Lembah 

Pantai). 

 

Berdasarkan kepada jumlah populasi Kuala Lumpur seramai 1.6 juta 

penduduk serta Jadual Penetapan Saiz Sampel Morgan’s,  sebanyak 

384 sampel perlu disoal selidik bagi mendapatkan maklum balas 

daripada penduduk Kuala Lumpur. 

 

Masalah yang dihadapi semasa melaksanakan kajian ini, penetapan 

jumlah responden secara tepat berdasarkan populasi di setiap 

kawasan atau zon tidak dapat dilaksanakan kerana jumlah sebenar 

penduduk di setiap kawasan sebut tidak dapat dikenal pasti.  

 

Faktor lain yang menyumbangkan kepada kekangan pemilihan sampel 

adalah faktor lokaliti (penempatan sebenar) responden yang tinggal di 

kawasan lain, namun menggunakan jalan raya di sekitar kawasan/zon 

yang berbeza secara rutin. Maka, sampel yang dipilih lebih menjurus 

kepada penggunaan jalan raya berbanding lokasi tempat tinggal 

masyarakat di Kuala Lumpur. 

5.4.4 Kebergantungan Data daripada Dewan Bandaraya Kuala Lumpur 

 

Semasa kajian ini dilaksanakan, terdapat kekangan untuk 

mendapatkan maklumat tambahan daripada agensi-agensi/organisasi 

yang terlibat dalam kerja-kerja penyelenggaraan jalan seperti berikut: 

(i) Jabatan Kerja Raya; 

(ii) Pihak Berkuasa Tempatan lain;   

(iii) Jabatan Pengairan dan Saliran (JPS); dan 

(iv) Kontraktor/ Syarikat Utiliti. 

 

5.5 CADANGAN UNTUK KAJIAN LANJUTAN 

 

Kajian Keberkesanan Kerja – Kerja Penyelenggaraan Jalan oleh DBKL ini 

merupakan suatu kajian primer yang menilai perspektif masyarakat terhadap 

perkhidmatan DBKL. Ini adalah sebuah kajian awal yang patut dikaji dengan lebih 

mendalam dengan saiz sampel yang lebih besar untuk memanfaatkan organisasi 

DBKL.  

Susulan daripada kajian ini, pihak DBKL boleh menimbang pelaksanaan kajian yang 

lebih komprehensif dengan memberi fokus hanya kepada sesebuah jalan supaya 

dapat memperoleh maklum balas yang lebih khusus serta jitu. Hasil kajian tersebut 

boleh diguna pakai sebagai penanda aras untuk penambahbaikan prosedur kerja. 

Selain itu, DBKL juga boleh menjalankan kajian perbandingan dengan pihak 

berkuasa tempatan yang lain untuk mengenalpasti best practices daripada agensi 

lain.  

5.6 KESIMPULAN 

 

Perancangan awal kerja – kerja penyelenggaraan jalan oleh Pihak Berkuasa 

Tempatan amat signifikan sebagai langkah proaktif dalam memastikan setiap jalan 

raya yang dibina berkualiti, selesa, selamat, dan produktif. Perancangan awal juga 

perlu untuk penyediaan lorong tambahan atau lorong alternatif yang dapat 

mengelakkan risiko kesesakan lalu lintas ketika kerja-kerja penyelenggaraan 

dijalankan.  

Hasil daripada kajian ini, pengguna jalan raya di Kuala Lumpur mempunyai persepsi 

bercampur aduk berkenaan keberkesanan penyelenggaraan jalan di Kuala Lumpur. 

Ini kerana purata skor keseluruhan bagi kajian ini adalah 2.87 yang menjurus 

kepada skor 3 (neutral). Boleh dirumuskan bahawa majoriti pengguna jalan raya di 

Kuala Lumpur berpuas hati dengan kaedah penyelenggaraan semasa yang 

diamalkan oleh DBKL.  

Namun, pengguna jalan raya berpandangan bahawa terdapat ruang untuk 

penambahbaikan bagi mencapai tahap kualiti penyelenggaraan jalan raya yang lebih 

efektif dan efisyen.  


